
Կատարողական վարույթը կասեցնելու մասին

«08» 07. 2019թ.








          ք.Գյումրի

Հարկադիր կատարումն ապահովող ծառայության Շիրակի մարզային բաժնի ավագ հարկադիր կատարող, արդարադատության մայոր՝ Հարություն Բադիշյանս ուսումնասիրելով 24.05.2019թ.  հարուցված թիվ 05186523 կատարողական վարույթի նյութերը
Պ Ա Ր Զ Ե Ց Ի

      ՀՀ Շիրակի մարզի առաջին ատյանի ընդհանուր իրավասության դատարանի կողմից 23.05.2019թ. տրված թիվ ՇԴ/6177/02/16 կատարողական թերթի համաձայն պետք է՝ 1/. «Անելիք Բանկ» փակ բաժնետիրական ընկերության հայցն ընդդեմ «Գայ-Սպայդո» սահմանափակ պատասխանատվությամբ ընկերության՝ գումար բռնագանձելու պահանջի մասին, բավարարել ամբողջությամբ: Պատասխանող «Գայ-Սպայդո» սահմանափակ պատասխանատվությամբ ընկերությունից հօգուտ «Անելիք Բանկ» փակ բաժնետիրական ընկերության բռնագանձել 85162,81 /ութսունհինգ հազար հարյուր վաթսուներկու դոլար, ութսունմեկ ցենտ/ ԱՄՆ դոլարին համարժեք ՀՀ դրամ, որից 83080 /ութսուներեք հազար ութսուն/ ԱՄՆ դոլարին համարժեք ՀՀ դրամը՝ որպես վարկի մայր գումար, 446,48 /չորս հարյուր քառասունվեց դոլար, քառասունութ ցենտ/ ԱՄՆ դոլարին համարժեք ՀՀ դրամը՝ որպես կուտակված տոկոսագումար, 1481,54 /հազար չորս հարյուր ութսունմեկ դոլար, հիսունչորս ցենտ/ ԱՄՆ դոլարին համարժեք ՀՀ դրամը՝ որպես ժամկետամց տոկոսի գումար, 32,6 /երեսուներկու դոլար, վաթսուն ցենտ/ ԱՄՆ դոլարին համարժեք ՀՀ դրամը՝ որպես ժամկետանց տոկոսի տույժ, 122,19 /հարյուր քսաներկու դոլար, տասնինը ցենտ/ ԱՄՆ դոլարին համարժեք ՀՀ դրամը՝ որպես վարկի ժամկետանց մասի տոկոսի գումար:
2/. Պատասխանող «Գայ-Սպայդո» սահմանափակ պատասխանատվությամբ ընկերությունից հօգուտ «Անելիք Բանկ» փակ բաժնետիրական ընկերության հաշվարկել և բռնագանձել տոկոսներ վարկի մայր գումարի մնացորդի նկատմամբ, 14 /տասնչորս/ տոկոս տարեկան տոկոսադրույքով` սկսած 12.12.2016թ.-ից մինչև դատարանի վճիռն օրինական ուժի մեջ մտնելու օրը: 
3/. Պատասխանող «Գայ-Սպայդո» սահմանափակ պատասխանատվությամբ ընկերությունից հօգուտ «Անելիք Բանկ» փակ բաժնետիրական ընկերության հաշվարկել և բռնագանձել տոկոսներ վարկի մայր գումարի մնացորդի նկատմամբ՝ ըստ համապատասխան ժամանակահատվածների համար ՀՀ կենտրոնական բանկի կողմից սահմանված բանկային տոկոսի հաշվարկային դրույքի, վճիռն օրինական ուժի մեջ մտնելու օրվանից մինչև պարտքի լրիվ մարման օրը: 
4/. Պատասխանող «Գայ-Սպայդո» սահմանափակ պատասխանատվությամբ ընկերությունից հօգուտ «Անելիք Բանկ» փակ բաժնետիրական ընկերության բռնագանձել 834313 /ութ հարյուր երեսունչորս հազար երեք հարյուր տասներեք/ ՀՀ դրամ` որպես հայցվորի կողմից կատարված դատական ծախսի փոխհատուցում: 
5/. Բռնագանձումը տարածել 19.08.2011թ.-ին կնքված՝ հաջորդող գրավի /հիփոթեքի/ թիվ ԳՅ2002 պայմանագրով, 28.08.2014թ.-ին կնքված՝ անշարժ գույքի գրավի /հիփոթեքի/ թիվ ԳՅ2002/4, թիվ ԳՅ2002/5, թիվ ԳՅ2002/6, թիվ ԳՅ2002/7, թիվ ԳՅ2002/8 և թիվ ԳՅ2002/9 պայմանագրերով, 05.05.2015թ.-ին կնքված՝ անշարժ գույքի գրավի /հիփոթեքի/ թիվ ԳՅ2002/10 պայմանագրով գրավադրված՝ 
- ՀՀ Շիրակի մարզի Հացիկ գյուղում գտնվող էլեկտրական ալրաղացի և օբյեկտների (ընդհանուր մակերեսը՝ 435,92 քառակուսի մետր), ավտոկշեռքի (ընդհանուր մակերեսը՝ 305,71 քառակուսի մետր), թվով երկու գոմերի (ընդհանուր մակերեսները՝ համապատասխանաբար 1994,5 և 1942,7 քառակուսի մետր), սիլոսի թվով երկու հորերի (յուրաքանչյուրի մակերեսը՝ 561,0 քառակուսի մետր), բետոնյա պարսպի (ընդանուր երկարությունը՝ 500 գծամետր), հողամասի (3,98 հեկտար) (սեփականության իրավունքի գրանցման վկայական թիվ 1280668),

- ՀՀ Շիրակի մարզի Հացիկ գյուղում գտնվող, 8,545 հեկտար մակերեսով վարելահողի (սեփականության իրավուքի գրանցման վկայական թիվ 1405392), 

- ՀՀ Շիրակի մարզի Հացիկ գյուղում գտնվող, 2,253 հեկտար մակերեսով վարելահողի (սեփականության իրավուքի գրանցման վկայական թիվ 810000), 

- ՀՀ Շիրակի մարզի Հացիկ գյուղում գտնվող, 7,882 հեկտար մակերեսով վարելահողի (սեփականության իրավուքի գրանցման վկայական թիվ 2159064),

- ՀՀ Շիրակի մարզի Հացիկ գյուղում գտնվող, 2,675 հեկտար մակերեսով վարելահողի (սեփականության իրավուքի գրանցման վկայական թիվ 1279852), 

- ՀՀ Շիրակի մարզի Հացիկ գյուղում գտնվող, 4,047 հեկտար մակերեսով վարելահողի (սեփականության իրավուքի գրանցման վկայական թիվ 1279872), 

- ՀՀ Շիրակի մարզի Հացիկ գյուղում գտնվող, 0,636 հեկտար մակերեսով վարելահողի (սեփականության իրավուքի գրանցման վկայական թիվ 2159073), 

- ՀՀ Շիրակի մարզի Հացիկ գյուղում գտնվող բնակելի տան և տնամերձ հողամասի (սեփականության իրավուքի գրանցման վկայական թիվ 841738),

ինչպես նաև 19.08.2011թ.-ին կնքված՝ կոշտ գրավի թիվ ԳՅ2002/1 պայմանագրով գրավադրված անշարժ և շարժական գույքերի վրա:

Որպես կատարողական գործողությունների կատարման ծախս հօգուտ Հարկադիր կատարումն ապահովող ծառայության բռնագանձել վերոհիշյալ գործով հօգուտ պահանջատիրոջ պահանջի բավարարմանն ուղղված գումարի 5%-ի չափով:
Կատարողական գործողությունների ընթացքում պարզվել է որ առկա է պարտապանին պատկանող գույքի անբավարարություն (Հարկադիր կատարումն ապահովող ծառայության Շիրակի մարզային բաժնում առկա են բռնագանձման վերաբերյալ թիվ 05186523, 05186514, 02553472, 03245615 և 05152641 կատարողական վարույթները, պահանջատերեր՝ «ԱյԴի բանկ» ՓԲԸ, Հայաստանի Հանրապետություն և ՀՀ ՊԵԿ, գործի համարն է՝ ՇԴ/6177/02/16, որոշումների համարները՝ 2490/10, 54/10 և 127/11-Ա):
Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի  8-րդ կետով
Ո Ր Ո Շ Ե Ց Ի

     Կասեցնել 24.05.2019թ.  հարուցված թիվ 05186523 կատարողական վարույթը 60-օրյա ժամկետով.

Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

Որոշման պատճենն ուղարկել կողմերին.

Որոշումը կարող է բողոքարկվել այն ստանալու օրվանից տասնօրյա ժամկետում վերադասության կարգով կամ դատական կարգով:
Ավագ հարկադիր կատարող`                                 Հ. Բադիշյան





















